
დადგენილება #118
ქ. ხობი                                                        2009 წლის 30 marti
ხობის მუნიციპალიტეტის ტერიტორიაზე ადგილობრივი მოსაკრებლების შემოღებისა 
და მათი ოდენობის განსაზღვრის შესახებ
`ადგილობრივი თვითმმართველობის  შესახებ~ საქართველოს ორგანული კანონის, `ნორმატიული აქტების შესახებ~, `ადგილობრივი მოსაკრებლების შესახებ~, `ლიცენზიებისა და ნებართვის შესახებ~, `სალიცენზიო და სანებართვო მოსაკრებლების შესახებ~ და `სათამაშო ბიზნესის მოსაკრებლის შესახებ~ საქართველოს კანონების შესაბამისად, ხობის მუნიციპალიტეტის საკრებულო ადგენს:
1. დამტკიცდეს ხობის მუნიციპალიტეტის ტერიტორიაზე ადგილობრივი მოსაკრებლები და მათი ოდენობა თანახმად დანართისა.

2. ძალადაკარგულად გამოცხადდეს ხობის მუნიციპალიტეტის საკრებულოს 2007 წლის 27 თებერვლის #19 დადგენილება `ხობის მუნიციპალიტეტის ტერიტორიაზე ადგილობრივი მოსაკრებლების შემოღებისა და მათი ოდენობის განსაზღვრის შესახებ~.
3. დადგენილება ძალაში შევიდეს გამოქვეყნებიდან მე-15 დღეს.

საკრებულოს თავმჯდომარე:             /მ. ჭოხონელიძე/
დანართი
ხობის მუნიციპალიტეტის საკრებულოს 

2009 წლის 30 მარტის #118 დადგენილებისა
ხობის მუნიციპალიტეტის ტერიტორიაზე ადგილობრივი მოსაკრებლების შემოღებისა და 
მათი ოდენობის განსაზღვრის შესახებ
მუხლი 1. ადგილობრივი მოსაკრებლები
ადგილობრივი მოსაკრებელი  არის აუცილებელი გადასახდელი ხობის მუნიციპალიტეტის (შემდეგში _ `მუნიციპალიტეტი~)  ადგილობრივ ბიუჯეტში, რომელსაც ფიზიკური და იურიდიული პირები იხდიან მუნიციპალიტეტის საკრებულოს მიერ განსაზღვრული ვადით ან უამისოდ, კანონით გათვალისწინებული საქმიანობის განხორციელების ან/და სარგებლობის უფლების მინიჭებისთვის, აგრეთვე ადგილობრივი თვითმმართველობის ორგანოს მიერ გარკვეული მომსახურების გაწევისთვის.
მუხლი 2. ადგილობრივი მოსაკრებლების შემოღებისა და ადგილობრივ ბიუჯეტში ჩარიცხვის წესი
1. მუნიციპალიტეტის ტერიტორიაზე ადგილობრივი მოსაკრებლების შემოღების, გაუქმებისა და მათზე შეღავათების დაწესების უფლება აქვს მუნიციპალიტეტის წარმომადგენლობით ორგანოს _ საკრებულოს და იგი ვრცელდება მუნიციპალიტეტის ტერიტორიაზე მცხოვრებ ფიზიკურ  და მის ტერიტორიაზე განლაგებულ იურიდიულ პირებზე. 
2. ადგილობრივი მოსაკრებლების გადახდევინება ხორციელდება წინასწარ, ადგილობრივი თვითმმართველობის ორგანოს მიერ გადამხდელისთვის კანონით განსაზღვრული საქმიანობის განხორციელების ან/და სარგებლობის უფლების მინიჭებამდე. (N35 10.052011)
3. ადგილობრივი თვითმმართველობის ორგანოს მიერ გარკვეული მომსახურების გაწევისთვის ადგილობრივი მოსაკრებელი გადაიხდევინება მომსახურების მთლიანად ან მისი ნაწილის მიღების შემდეგ, საკრებულოს მიერ დადგენილი წესით. (N35 10.052011)
4. ადგილობრივი მოსაკრებლების გადახდევინება ხორციელდება მუნიციპალიტეტის წარმომადგენლობითი ორგანოს _ საკრებულოს მიერ დამტკიცებული ინსტრუქციების შესაბამისად.
5. ადგილობრივი მოსაკრებლების თანხის აკუმულირება ხდება მუნიციპალიტეტის ადგილობრივ ბიუჯეტში.
მუხლი  3. ადგილობრივი მოსაკრებლის ამოღების უზრუნველყოფა (N35 10.052011)
ადგილობრივი თვითმმართველობის შესაბამისი სამსახური ადგილობრივი მოსაკრებლის ამოღებას უზრუნველყოფს საქართველოს კანონმდებლობითა და საკრებულოს მიერ მინიჭებული უფლებამოსილების ფარგლებში.
მუხლი 4. შეღავათები ადგილობრივი მოსაკრებლების გადახდაზე
1. ადგილობრივი მოსაკრებლების გადახდაზე შეღავათები დადგენილია კანონით და დაუშვებელია მათ გადახდაზე ინდივიდუალური სახის შეღავათების დადგენა.
2. საკრებულოს მიერ ადგილობრივი მოსაკრებლების გადახდაზე შეღავათების დადგენა (გადახდისაგან სრული ან ნაწილობრივი განთავისუფლება) დაიშვება გადამხდელთა კატეგორიების მიხედვით.
მუხლი 5. ადგილობრივი მოსაკრებლები
მუნიციპალიტეტის ტერიტორიაზე შემოღებულია შემდეგი სახის ადგილობრივი მოსაკრებლები:
1. ადგილობრივი სანებართვო მოსაკრებელი:
ა) მოსაკრებელი მშენებლობის (გარდა განსაკუთრებული მნიშვნელობის რადიაციული ან ბირთვული ობიექტების მშენებლობისა)  ნებართვისათვის.
2. ადგილობრივი სატენდერო მოსაკრებელი; (ამოღებულია (N149 26.04.2010) ძალაშია 2010 წლის 1 სექტემბრიდან)
3. მოსაკრებელი დასახლებული ტერიტორიის დასუფთავებისათვის;
4. სათამაშო ბიზნესის მოსაკრებელი.
მუხლი 6. მოსაკრებელი მშენებლობის (გარდა განსაკუთრებული მნიშვნელობის რადიაციული ან ბირთვული ობიექტების მშენებლობისა)  ნებართვისათვის
1.
მშენებლობის (გარდა განსაკუთრებული მნიშვნელობის რადიაციული ან ბირთვული ობიექტების მშენებლობისა) ნებართვისთვის მოსაკრებლის გადამხდელია მშენებარე ობიექტის მესაკუთრე ფიზიკური ან/და იურიდიული პირი. (#121 19.05.2009)
2.
მშენებლობის (გარდა განსაკუთრებული მნიშვნელობის რადიაციული ან ბირთვული ობიექტების მშენებლობისა)  ნებართვისთვის მოსაკრებლის ოდენობა განისაზღვრება ახალი ასაშენებელი ობიექტებისთვის პროექტით გათვალისწინებული განაშენიანების ფართობის თითოეულ კვადრატულ მეტრზე 1 (ერთი) ლარის ოდენობით. 
3.
მოსაკრებლის გადახდისგან თავისუფლდება სტიქიური უბედურების შედეგად დაზიანებული ობიექტის მშენებლობა. 
მუხლი 7. სატენდერო მოსაკრებელი. (ამოღებულია (N149 26.04.2010) ძალაშია 2010 წლის 1 სექტემბრიდან)
1.
სატენდერო მოსაკრებელს იხდის პრედენდენტი, რომელიც მუნიციპალიტეტის ადგილობრივი ბიუჯეტის სახსრებით სახელმწიფო შესყიდვის განხორციელებისას იღებს სატენდერო დოკუმენტაციას.
2.
სატენდერო მოსაკრებლის ოდენობა განსაზღვრულია 150 (ას ორმოცდაათი) ლარის ოდენობით. (N149 26.04.2010 ძალაშია გამოქვეყნებიდან მე-15 დღეს)
მუხლი 8. მოსაკრებელი დასახლებული ტერიტორიის  დასუფთავებისთვის
1. დასახლებული ტერიტორიის დასუფთავებისთვის მოსაკრებლის გადამხდელია ფიზიკური ან/და იურიდიული პირი, ორგანიზაცია, დაწესებულება, რომელიც მუნიციპალიტეტის ტერიტორიაზე წარმოქმნის ნარჩენებს. 
2. დასახლებული ტერიტორიის დასუფთავებისთვის ადგილობრივი მოსაკრებლის ოდენობა განისაზღვრება:
ა) ერთ სულ მოსახლეზე თვეში 50 (ორმოცდაათი) თეთრი.
ბ) იურიდიული პირების, ორგანიზაციებისა და დაწესებულებებისათვის ერთ კუბურ მეტრ ნარჩენზე 12 (თორმეტი) ლარი.
მუხლი 9. სათამაშო ბიზნესის მოსაკრებელი (N53 27.12.2011)
1. სათამაშო ბიზნესის მოსაკრებლის გადამხდელია:

ა) პირი, რომლიც ეწევა სამეწარმეო საქმიანობას ლატარიების, აზარტული და მომგებიანი თამაშობებით და ასეთი საქმიანობა საქართველოს კანონმდებლობის შესაბამისად ექვემდებარება ნებართვით რეგულირებას;

ბ) ლატარიის მომწყობი პირი (ორგანიზატორი), რომლიც ეწევა სამეწარმეო საქმიანობას „ლატარიების, აზარტული და სხვა მომგებიანი თამაშობების მოწყობის შესახებ“ საქართველოს კანონით გათვალისწინებული ეროვნული ლატარიის ფონდის მიერ ორგანიზებულ ტენდერში გამარჯვებული პირის გამოვლენამდე.

2. სათამაშო ბიზნესის მოსაკრებლის ობიექტებია:

ა) სათამაშო მაგიდები და სათამაშო აპარატები;
ბ)  წამახალისებელი გათამაშების საპრიზო ფონდი;
გ) სისტემურ-ელექტრონული ფორმის თამაშობა;
დ) ლატარიის ბილეთების რეალიზაციიდან მიღებული ამონაგები;
ე) აზარტული ან/და მომგებიანი თამაშობის მოწყობის ნებართვით ორგანიზებული ობიექტის გარეთ განთავსებული, სისტემურ-ელექტრონული ფორმით მოწყობილი აზარტული ან/და მომგებიანი თამაშობის სალარო.
3. სათამაშო ბიზნესის მოსაკრებლის ოდენობა განისაზღვრება:

ა) სამორინეს თითოეულ სათამაშო მაგიდაზე - კვარტალში 15000 ლარი;
ბ) თითოეულ სათამაშო აპარატზე - კვარტალში 1500 ლარი;
გ) თითოეულ წამახალისებელ გათამაშებაზე - საპრიზო ფონდის 10%;

დ) სისტემურ-ელექტრონული ფორმით მოწყობილ თამაშობაზე - კვარტალში 45000 ლარი;
ე) ლატარიების მოწყობაზე - ლატარიის ბილეთების რეალიზაციიდან მიღებული ამონაგების 10%;

ვ) აზარტული ან/და მომგებიანი თამაშობის მოწყობის ნებართვით ორგანიზებული ობიექტის გარეთ განთავსებული, სისტემურ-ელექტრონული ფორმით მოწყობილი აზარტული ან/და მომგებიანი თამაშობის თითოეულ სალაროზე - კვარტალში 3000 ლარი. 
4. სათამაშო ბიზნესის მოსაკრებლის გადახდის ადმინისტრირებას „სათამაშო ბიზნესის მოსაკრებლის შესახებ“ საქართველოს კანონის თანახმად უზრუნველყოფს შესაბამისი საგადასახადო ორგანო.
მუხლი 10. პასუხისმგებლობა დადგენილების დარღვევისთვის
დადგენილებით განსაზღვრული ნორმის დარღვევისთვის პირს შეიძლება დაეკისროს საქართველოს კანონმდებლობით დადგენილი პასუხისმგებლობა.
მუხლი 11. ადგილობრივ მოსაკრებლებთან დაკავშირებულ სადაო საკითხთა გადაწყვეტის წესი
1. ადგილობრივ მოსაკრებლებთან დაკავშირებულ დავას წყვეტს სასამართლო საქართველოს კანონმდებლობით დადგენილი წესით.
2. სასამართლოში სარჩელის შეტანა არ ათავისუფლებს გადამხდელს ადგილობრივი მოსაკრებლების გადახდისგან.
3. უკანონოდ ან კანონის დარღვევით შემოღებული ადგილობრივი მოსაკრებლის სახით გადახდილი თანხა გადამხდელს უბრუნდება მუნიციპალიტეტის ადგილობრივი ბიუჯეტიდან ერთი თვის ვადაში.
მუხლი  12. გარდამავალი და დასკვნითი დებულებანი
დადგენილებაში ცვლილებები და დამატებები შეიძლება შეტანილ იქნეს საკრებულოს მიერ, კანონმდებლობით დადგენილი წესის შესაბამისად.
საკრებულოს თავმჯდომარე:                     /მ. ჭოხონელიძე/

